
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ կետի «ա» ենթակետը, 67-րդ և 68-րդ հոդվածները Հայաստանի Հանրապետության կառավարությունը որոշում է.

1. Հայաստանի Հանրապետության օրենսդրությամբ սահմանված կարգով  լուծարել «Հարկային տեղեկատու» փակ բաժնետիրական ընկերությունը: 

2. Հայաստանի Հանրապետության կառավարությանն առընթեր պետական եկամուտների կոմիտեի նախագահին`

1)«Հարկային տեղեկատու» փակ բաժնետիրական ընկերության լուծարման աշխատանքներն իրականացնելու նպատակով 15-օրյա ժամկետում ստեղծել լուծարման հանձնա​ժողով և ապահովել «Հարկային տեղեկատու» փակ բաժնետիրական ընկերության Հայաստանի Հանրապետության օրենսդրությամբ սահմանված կարգով լուծարումը, 

2) «Հարկային տեղեկատու» փակ բաժնետիրական ընկերության լուծարումից հետո «Հայաստանի Հանրապետության կառավարության առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպության հետ կնքել սույն որոշման 4-րդ կետից բխող պայմանագրեր:

3. «Հարկային տեղեկատու» փակ բաժնետիրական ընկերության լուծարման հանձնաժողովին` ընկերության պարտատերերի հետ հաշվարկներն ավարտելուց հետո դեբիտո​րական պարտքերի և այլ պահանջների իրավունքները վերապահել Հայաստանի Հանրա​պետության ֆինանսների նախարարությանը
4 «Հարկային տեղեկատու» փակ բաժնետիրական ընկերության լուծարումից հետո մնացած գույքը, բացառությամբ շենքերի, շինությունների, պատմամշակութային նշանակության և նվազագույն աշխատավարձի 10000-ապատիկից ավելի արժողությամբ գույքի, սեփականության իրավունքով հանձնել, իսկ շենքերը, շինությունները, պատմամշակութային նշանակության և նվազագույն աշխատավարձի 10000-ապատիկից ավելի արժողությամբ գույքն անհատույց օգտագործման իրավունքով ամրացնել«Հայաստանի Հանրապետության կառավարության առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպությանը:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :

Հիմնավորում

«Հարկային տեղեկատու» փակ բաժնետիրական ընկերությունը լուծարելու մասին» ՀՀ կառավարության որոշման նախագծի

ՀՀ կառավարության  04.12.2008թ. N1497-Ն որոշմամբ ստեղծվել է «ՀՀ կառավարության առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպությունը: ՀՀ կառավարության նշված որոշման 3-րդ կետով պետական ոչ առևտրային կազմակերպությանը բացի իր կողմից իրականացման ենթակա հիմնական գործունեությունից (հարկային և մաքսային մարմիններում ծառայողների վերապատրաստում, տեղեկատվական վերլուծական նյութերի պատրաստում, ուսուցում և այլն) թույլատրվել է իրականացնել նաև հրատարակչական գործունեություն և դրա իրացում: ՀՀ ԿԱ պետական եկամուտների կոմիտեի կողմից սահմանված կարգով հաստատվել է պետական ոչ առևտրային կազմակերպության կանոնադրությունը և կազմակերպությանը հատկացված տարածքում արդեն իսկ սկսում է իր գործունեությունը (ք. Երևան, Ահարոնյան 12/3 հասցեում): 

 «Հարկային տեղեկատու» փակ բաժնետիրական ընկերությունը պետական գրանցում ստացել է 17.06.1994թ. պետական գրանցման թիվ 286.140.00073, վկայական N01 Ա 000771, ՀՎՀՀ` 02514306: Ընկերության կանոնադրական կապիտալը կազմում է 12457.0 հազար  դրամ, մեկ բաժնետոմսի անվանական արժեքը` 124570.0 դրամ: Ընկերության հիմնադրի անունից հանդես եկող պետական կառավարման լիազորված մարմին է համարվում Հայաստանի Հանրապետության կառավարությանն առընթեր պետական եկամուտների կոմիտեն: Ընկերությունը  փաստացի զբաղվում է միայն հրատարակչական գործունեությամբ (հարկային տեղեկատուների, «Հարկատու» և «Մաքսատուն» ամսագրերի, հարկերի և այլ պարտադիր վճարների մասին ՀՀ օրենքների, այդ օրենքների կիրարկումն ապահովող այլ նորմատիվային ակտերի ոչ պաշտոնական հրատարակում և իրացում) և այլ ձեռնարկատիրական գործունեություն ընկերության կողմից չի իրականացվում: Ընկերությանը սեփականության իրավունքով կամ օգտագործման իրավունքով հատկացված անշարժ գույք չունի:

Հաշվի առնելով, վերոնշյալը և այն, որ ընկերության կողմից իրականացվող հրատարակչական գործունեությունը իրականացվելու է պետական ոչ առևտրային կազմակերպության կողմից, ուստի ՀՀ կառավարության որոշման նախագծով առաջարկվում է լուծարել  «Հարկային տեղեկատու» ՓԲԸ: 

ՀՀ կառավարության որոշման նախագծով առաջարկվում է 
1) հանձնարարել ՀՀ կառավարությանն առընթեր պետական եկամուտների կոմիտեի նախագահին սահմանված կարգով ապահովելու ընկերության լուծարման գործընթացը,

2) ընկերության լուծարումից հետո մնացած գույքը սեփականության իրավունքով հանձնել «ՀՀ կառավարությանն առընթեր պետական եկամուտների կոմիտեի ուսումնական կենտորն» պետական ոչ առևտրային կազմակերպությանը
Տեղեկանք N 1
«Հարկային տեղեկատու» փակ բաժնետիրական ընկերությունը լուծարելու մասին» 

 Հայաստանի Հանրապետության կառավարության որոշումն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հարկային տեղեկատու» փակ բաժնետիրական ընկերությունը լուծարելու մասին» 

Հայաստանի Հանրապետության կառավարության որոշումն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Տեղեկանք N 2

«Հարկային տեղեկատու» փակ բաժնետիրական ընկերությունը լուծարելու մասին» 

Հայաստանի Հանրապետության կառավարության որոշման  նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

«Հարկային տեղեկատու» փակ բաժնետիրական ընկերությունը լուծարելու մասին» 

Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության կառավարության այլ որոշումների ընդունման անհրաժեշտություն չկա: 
Ամփոփաթերթ

«Հարկային տեղեկատու» փակ բաժնետիրական ընկերությունը լուծարելու մասին» 

 ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման վերաբերյալ

	Առարկության, առաջարկության հեղինակը

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ԿԱ պետական գույքի կառավարման վարչություն 17.01.2012թ.N418-12 (17.01.2012թ. 

N 01/13.22/142-12)
	ՀՀ կառավարության որոշման նախագծի վերաբերյալ սկզբունքային առարկություններ չունի:
	
	

	
	Միաժամանակ՝ հաշվի առնելով, որ համաձայն <Պետական ոչ առևտրային կազմակերպությունների մասին> ՀՀ օրենքի 9-րդ հոդվածի պետական ոչ առևտրային կազմակերպությունը կարող է ստեղծվել նաև հարյուր տոկոս պետական մասնակցությամբ ընկերության վերակազմակերպման միջոցով, առաջարկում ենք  ներկայացված նախագիծը խմբագրել` դրանից հանելով ընկերության բաժնետոմսերի հետգնման մասին դրույթները:
	Ընդունվել է
	Որոշման նախագիծը վերախմբագրվել է, հանվել են ընկերության բաժնետոմսերի հետգնման մասին դրույթները

	ՀՀ ֆինանսների նախարարություն

24.01.2012թ. N664-12 (24.01.2012թ. 

N 1/9.4/623-12)
	Նախագծի վերաբերյալ դիտողություններ չունենք, եթե այն ՀՀ պետական բյուջեից չի առաջացնի լրացուցիչ միջոցների հատկացման անհրաժեշտություն:
	
	

	
	Բացի այդ, հետագա հնարավոր բռնագանձումներից խուսափելու նպատակով, առաջարկում ենք նախքան <<Հայաստանի Հանրապետության կառավարությանն առընթեր պետական եկամուտների կոմիտեի ուսումնական կենտրոն>> ՊՈԱԿ-ի (այսուհետ` Կազմակերպություն) կողմից <<Հարկային տեղեկատու>> ՓԲԸ-ի (այսուհետ` Ընկերություն) բաժնետոմսերը ձեռք բերելը վերջինիս գույքի կազմից ՀՀ օրենսդրությամբ սահմանված կարգով առանձնացնել անշարժ գույքը` համապատասխան չափով նվազեցնելով Ընկերության կանոնադրական կապիտալի չափը` բաժնետոմսերի ընդհանուր քանակի պակասեցման կամ դրանց անվանական արժեքի փոքրացման եղանակով: Հակառակ դեպքում` Ընկերության սեփականություն հանդիսացող անշարժ գույքը վերջինիս վերակազմակերպումից հետո կդառնա Կազմակերպության սեփականությունը: 

Միաժամանակ հարկ ենք համարում նշել, որ ՀՀ կառավարության 04.12.2008թ. N 1497-Ն որոշման 4-րդ կետով սահմանվում է, որ Կազմակերպությանը սեփականության իրավունքով չի հանձնվում անշարժ գույք:
	«Հարկային տեղեկատու» ՓԲԸ-ին սեփականության կամ այլ իրավունքով հատկացված անշարժ գույք չունի: 

Միաժամանակ հաշվի առնելով այդ հանգամանքը և ՀՀ ԿԱ գույքի կառավարման վարչության կարծիքը որոշման նախագիծ վերախմբագրվել է` դրանից հանելով ընկերության բաժնետոմսերի հետգնման մասին դրույթները
	Որոշման նախագիծը վերախմբագրվել է, հանվել են ընկերության բաժնետոմսերի հետգնման մասին դրույթները

	ՀՀ արդարադատության նախարարություն

31.01.2012թ. N958-12 (31.01.2012թ. 

N 1/9.4/453-12)
	«Հարկային տեղեկատու» փակ բաժնետիրական ընկերությունը և «Հայաստանի Հանրապետության կառավարությանն առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպությունը վերակազմակերպելու մասին» Հայաստանի Հանրապետության կառավարության որոշման  նախագծի վերաբերյալ առաջարկություններ չունենք:
	-
	

	ՀՀ կառավարության աշխատակազմ

17.02.2012թ. N02/11.1/2022-12
	Նման տեսքով նախագծի ընդունումը հակասում է ՀՀ օրենսդրությանը: Առաջարկում ենք լուծման երկու տարբերակ.

1. ղեկավարվել «Պետական ոչ առևտրային կազմակերպությունների մասին» ՀՀ օրենքի 9-րդ հոդվածով և «Հարկային տեղեկատու» փակ բաժնետիրական ընկերությունը և «Հայաստանի Հանրապետության կառավարության առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպությունը միաձուլել՝ ստեղծելով նոր պետական ոչ առևտրային կազմակերպություն.

2. «Հարկային տեղեկատու» փակ բաժնետիրական ընկերությունը լուծարել, իսկ լուծարումից հետո մնացած գույքը փոխանցել «Հայաստանի Հանրապետության կառավարության առընթեր պետական եկամուտների կոմիտեի ուսումնական կենտրոն» պետական ոչ առևտրային կազմակերպությանը:


	ընդունվել է
	ՀՀ կառավարության որոշման նախագիծը վերախմբագրվել է և ներկայացվել է «Հարկային տեղեկատու» փակ բաժնետիրական ընկերությունը լուծարելու մասին» ՀՀ կառավարության որոշման նախագիծ








